
 

Хидробиолошкиот завод, Охрид е основан во далечната 1935 година по иницијатива 
на истакнатиот еколог и лимнолог, академик Синиша Станковиќ и претставува прва научна 
институција на Балканот. Вака оформената Хидробиолошка станица по Втората светска 
војна прераснува во Завод кој во 1994 година е запишан во регистарот на организации за 
научно-истражувачка дејност. Хидробиолошки завод уште од основањето во 1935 година до 
денес, врши порибување на Охридското Езеро со вештачки оплоден и одгледан подмладок 
од охридска пастрмка (Salmo letnica Karaman), во различни развојни фази.

Хидробиолошки завод бил и ќе остане расадник на меѓународно признати научници 
од областа на лимнологијата и пошироките с родни н аучни полиња и ќе дава се поголем 
придонес во светот на науката.

ЈНУ Хидробиолошки завод, Охрид претставува Јавна научна установа која врши 
фундаментална научно-истражувачка и образовна дејност од областа на биологијата – 
лимнологијата во Р. Македонија. Во остварувањето на дејноста Заводот особено врши:

• проучување на хидрографските, хидробиолошките, таксономските, 
молекуларните, генетските, еколошките и другите одлики на слатките води во 
Македонија,

• расветлување на историјата и еволуцијата на живиот свет во слатките води на 
Р.Македонија-проблемите и механизмите на дефинирањето на нови видови 
организми, животот и опстанокот на старите реликтни форми,

• следење и проучување на проблемот на загадувањето на слатките води во 
Македонија, со цел да се сигнализира, предупреди и заштити од евентуална 
еутрофикација и други форми на деградација на слатките води во Македонија,

• усовршување на истражувачките методи во лимнолошката наука,
• актуелни научни и стручни проучувања на одредени состојби во слатките води во 

Македонија и предлага решенија за истите,
• вештачко порибување на Охридското Езеро со подмладок од Охридска 

пастрмка, доколку е запишан во регистарот на репроцентри за производство на 
репродуктивен и порибителен материјал,

• изготвување на научни и стручни елаборати и извештаи за одредени прашања по 
барање на министерствата и другите државни органи,

• вршење на мониторинг на природните езера во Македонија,
• објавување на научни трудови во свои редовни, посебни и странски изданија и 

размена на научни публикации,
• презентација на научни резултати преку учество на научни работници од Заводот 

на конгреси и симпозиуми од домашен и меѓународен карактер во Македонија и 
во странство.

Охридско Езеро 
Едно од малкуте стари, долго-постоечки езера на светот кои обезбедуваат континуирани 

слатководни живеалишта повеќе од 1 милион години и е единствено вакво во Европа. 
Охридското Езеро (надморска височина: 695 m) е олиготрофно, длабоко (максимална длабочина 

289 m; просечна длабочина 164 m), големо (површина 358 km2), и е едно од езерата со најголема 
зафатнина (~55 km3) во Европа.

Дотокот на вода во најголема мера е од карстните аквифери (~50%), со помало учество од 
притоките и директни врнежи. Испарувањето (40%) и главниот истек, реката Црн Дрим (60%), го 
балансираат капацитетот на Езерото.

Еколошкато значење на Охридското Езеро е признаено со неговото прогласување за светско 
природно наследство на УНЕСКО во 1980 година. Поради сета особеност, природна уникатност и 
екопотенцијал, во 2014 година, областа на двете, Охридското и Преспанското Езеро се прогласени за 
Прекуграничен биосферен резерват.

Клима
Регионот на Охридското Езеро има локална континентална клима помешана со медитеранска 

клима поради влијанието од Средоземното и Јадранското Море. Средната просечна температура 
изнесува 11.4°C, со месечна средна максимална температура во месеците Јули и Август од 21.2°C и 34.4°C 
како апсолутен максимум во Август. Најниската месечна средна температура е регистрирана во Јануари и 
изнесува 1.5°C, а -17.2°C е апсолутниот минимум.

Средната годишна температура изнесува ~11°C. Езерото не замрзнува и температурата на 
површинската вода се задржува помеѓу 6 и 26°C. Просечните врнежи околу Езерото се приближно 759 
mm годишно. Според ружата на ветрови, најчест е северниот ветер, особено во есен и зима, а во пролет и 
лето, ветровите од југ и југо-запад се доминантни. 

Жи�еалишта
Охридскиот регион и неговото окружување претставуваат живеалишта за многу растителни и 

животински видови. Всушност, областа е прочуена по големата разновидност на живеалишта и тоа од 650 
м н.в. на Охридското Езеро, се до највисоките планински врвови (Магаро 2254 m н.в.) сочинети од бројни 
акватични живеалишта, како: слатководни извори, блата (мочуришта) појаси на трска, широколисни 
шуми и алпски пасишта на варовникова почва, камења, клифови и пештери.

Најзастапените живеалишта во Охридското Езеро вклучуваат: олиго-мезотрофни, тврди води 
обраснати со бентосна вегетација на Chara spp.; природни еутрофни езера во кои доиминираат заедниците 
од Magnopotamion и Hydrocharition; реки со калливи брегови обраснати со вегетација претставена од  Che-
nopodion rubri и Bidention; варовнички мочурливи терени (мочуришта) со Cladium mariscus и видови од 
Cariciondavallianae, и алкални мочурливи терени.

Фауна
Охридското Езеро содржи исклучително богати и разновидни фаунистички компоненти од кои 

повеќето се карактеризираат со изразен ендемизам.Во Езерото живеат 21 нативен вид од рибната фауна 
и 7 интродуцирани, внесени видови.Седум од нативните видови риби се ендемични, меѓу кои и познатата 
охридска пастрмка (Salmoletnica), симболот на градот Охрид.Дел од рибната фауна на Охридското Езеро е 
и европската јагула (Anguilla anguilla), критично загрозен вид (CE) според Црвената листа на IUCN.

Во Охридското Езеро се регистрирани 586 бентосни макроинвертебрати кај кои ендемизмот варира 
помеѓу 50 и 90% за одредени бентични групи (Turbellaria  - плочести црви, олигохета, пијавици, изопода, 
амфипода и др.), факт што на Езерото му дава печат на воден екосистем со највисок ендемизам на 
квадратен метар во Светот. 

Богатата и единствена фауна на Охридското Езеро вклучува различни видови на реликтни форми 
како: охридскиот тркалезен сунѓер (Ohridaspongia rotunda)или тешко видливиот ендемичен полжав 
(Gocea ohridana)чија дистрибуција е ограничена на површина од фудбалско игралиште во југоисточниот 
дел на Езерото. Генерално најбогата, најразновидна и со највисок ендемизам е фауната на групата Gas-
tropoda(слатководни полжави) каде нивото на ендемизам достигнува 86% од 72 регистрирани видови.

Спроведена е проценка според IUCN критериумите за речиси сите претставници на бентосната фауна 
регистрирани во Охридското Езеро. Како ранливи беа оценети 28 видови, 17 како загрозени и 10 како 
критично загрозени, факт што укажува на итна потреба од преземање мерки за заштита и зачувување на 
оваа богата фаунистичка компонента.

Охридското Езеро е важно место за размножување, прелет и презимување на водните птици. Гуски, 
лебеди и корморани се појавуваат во зима, а бројот на лиските (Fulica atra) достигнува неколку десетици 
илјади на Езерото.

Флора
Охридското Езеро претставува вистинско богатство на биолошката разновидност, дури и меѓу 

микроскопските алги, кои го привлекле интересот на многу истражувачи од европските и соседните 
земји. Како и кај другите живи групи, Охридското Езеро е препознатливо соголемо присуство на ретки 
и терциерни реликтни видови алги. Диатомите (Bacillariophyceae) се чини дека се важна група на 
микроскопски алги, следени од зелените алги (Chlorophyceae). Вкупно  789 диатомејски алги биле 
регистрирани во Охридското Езеро од кои 117 видови (14%) се сметаат за ендемски за Езерото и 15 (околу 
2%) се реликтни видови или претходно познати само од фосилните наоѓалишта во Романија.

Бројот на видови регистрирани во Охридското Езеро продолжува да се зголемува. Повеќето од 
видовитево Езерото еколошки може да се сметаат за олиготрафентични - видовикои живеат само во 
многу чисти води, со малку хранливи материи, особено азот и фосфор.

Макрофитската вегетација во крајбрежјето на Охридскот Езеро може да се подели во различни 
појаси, со видови од Chara на длабочина помеѓу 3 и 30 m, видови на акватични макрофити во плитки 
води и прекинат појас од трска (Phragmites australis) покрај брегот. Појасите на трска се особено важно 
живеалиште за многу други организми, вклучително рибен подмладок, жаби и водни птици. На многу 
места, колонијалната алга Cladophora расте на повеќето површини.



Физичко-хемиските карактеристики на вода
Генерално, од добиените резултати може да се забележат повисоки концентрации за 

содржината на органските биоразградливи материи како и за нутриентите (концентрација на 
вкупен азот и вкупен фосфор), состојба што укажува на органско и нутриентно оптоварување во 
истражуваните мерни места, посебно во Велгошка Река и литоралот Грашница, пред нејзиното устие. 
Ваквата состојба укажува на интезивно антропогено влијание што допринесува за забрзување на 
процесот на еутрофикација односно забрзано стареење на акватичниот екосистем.

Со оглед на тоа што вредностите за органските материи и нутриентите се генерално повисоки 
во примероците колекционирани од реките претставува уште еден показател за силното влијание 
на речната вода врз езерскиот литорал. Всушност реките поминувајќи низ аграрни површини, 
населени места, туристички објекти како и идустриска зона, претставуваат реципиенти на отпадни 
комунални, индустриски и дренажни води, што претатавува потенцијална опасност за езерското 
крајбрежје како краен реципиент на речната вода, а со самото тоа и на целото Езеро. Ваквиот 
квалитет на вода во голема мера влијае врз целокупниот жив свет во езерото.

Нумеричките вредности за индексот на трофичка состојба пресметани врз основа на 
концентрацијата на вкупен фосфор, за време на истражуваниот период укажуваат на олиго-
мезотрофен карактер на водата од локалитетот Далјан и мезотрофен карактер во литоралот кај 
Сатеска Река и Грашница

Потребни се континуирани истражувања кои ќе ни дадат целосна слика за состојбата во 
дефинираните локалитети и во останатите сезони.

Ваквите показатели кои се добиени  преку имплементација на проектот, во голема мера ќе 
допринесат за зачувување на биодиверзитетот, заштита на животната средина и идентификување на 
изворите на загадување и утврдување на “жешки точки” како потенцијалните опасности кои влијаат 
на квалитетот на водата во езерскиот екосистем во целина. Сето тоа ќе допринесе кон унапредување 
на здравјето на луѓето, 
како и за подобрување на 
мерките за управувањето со 
Споменикот на природата 
Охридско Езеро.

1. Микробиолошки анализи на вода
Притоките на Охридското Езеро (Велгошка, Коселска и Сатеска Река) 

и деловите од литоралот пред нивните устија се под влијание на комунални, 
идустриски и води кои се сливаат од обработливи и необработливи површини 
богати со полутантни и нутриентни материи кои што можат да предизвикат 
брза еутрофикација во некои плитки делови од крајбрежниот регион, како 
што е делот на Грашница во кој се влива Велгошка Река, каде состојбата е 
доста променета и загрижувачка. 

Деталното познавање на микробиолошкото загадување (како 
фекално, така и органско) на водните тела како езера, акумулации, реки, 
е од клучно значење за правилно менаџирање (управување) со нив и 
нивното сливно подрачје, со цел да се обезбеди, унапреди и задржи (зачува) 
квалитетна вода за економски цели (пред се вода за пиење и за прехрамбената индустрија) и за 
рекреација. 

Ваквата состојба ја наметнува потребата од перманентна контрола на квалитетот на 
водата и заштита на акватериумот на Охридското Езеро.

2.

Фитопланктон
Врз основа на индексот на трофичка 

состојба, езерската вода во реонот Даљан е 
во најдобра трофичка состојба, а потоа следи 
литоралниот реон во непосредна влизина на 
вливот на реката Сатеска, додека пак Грашница 
каде што се влива Велгошка Река и понатаму 
останува реон со најлоша трофичка состојба. 

Сето ова укажува дека Велгошка Река 
и Сатеска имаат најголемо негативно влијание 
врз квалитетот на водата на Охридското Езеро. 
Според тоа, реката Сатеска неопходно е да се 
пренасочи на старото корито односно да не 
се влива во Охридското Езеро, а квалитетот 
на Велгошка Река треба да се подобри со 
преземање на активни мерки, пред се да се 
исклучи внес на комунални и индустриски 
отпадни води во реката. Исто така, големо 
негативно влијание во реонот Грашница има 
и колекторскиот систем кој преку бај-пас 
вишокот на отпадна вода ја испушта во Езерото.

Зоопланктон
Структурата на зоопланктонската заедница овозможува проценка 

на степенот на загадување, како и одредување на трендот на општите 
услови во текот на времето. Тие исто така се најчеста храна за омниворната 
ихтио фауна. Според видовиот состав на зоопланктонот и вредностите на 
сапробниот индекс добиени при нашите истражувања може да се заклучи 
дека утврдените видови воглавно припаѓаат на води од I, I,II и II категорија.

Бројните вредности на индексот на сапробност во текот на 
истражувањата се движеа во границите од 1,6до 1,84. Овие вредности 
одговараат за води од I, II и II категорија.

4.

 

 

Прва внатрешна

1. Физичко-хемиски карактеристики на вода

Генерално, од добиените резултати може да се забележат повисоки концентрации за 
содржината на органските биоразградливи материи како и за нутриентите (концентрација на 
вкупен азот и вкупен фосфор), состојба што укажува на органско и нутриентно оптоварување
во истражуваните мерни места, посебно во Велгошка Река и литоралот Грашница, пред 
нејзиното устие. Ваквата состојба укажува на интезивно антропогено влијание што 
допринесува за забрзување на процесот на еутрофикација односно забрзано стареење на 
акватичниот екосистем.
Со оглед на тоа што вредностите за органските материи и нутриентите се генерално повисоки 
во примероците колекционирани од реките претставува уште еден показател за силното 
влијание на речната вода врз езерскиот литорал. Всушност реките поминувајќи низ аграрни 
површини, населени места, туристички објекти како и идустриска зона, претставуваат 
реципиенти на отпадни комунални, индустриски и дренажни води, што претатавува 
потенцијална опасност за езерското крајбрежје како краен реципиент на речната вода, а со 
самото тоа и на целото Езеро. Ваквиот квалитет на вода во голема мера влијае врз целокупниот 
жив свет во езерото.
Нумеричките вредности за индексот на трофичка состојба пресметани врз основа на 
концентрацијата на вкупен фосфор, за време на истражуваниот период укажуваат на олиго-
мезотрофен карактер на водата од локалитетот Далјан и мезотрофен карактер во литоралот кај 
Сатеска Река и Грашница
Потребни се континуирани истражувања кои ќе ни дадат целосна слика за состојбата во 
дефинираните локалитети и во останатите сезони.
Ваквите показатели кои се добиени  преку имплементација на проектот, во голема мера ќе 
допринесат за зачувување на биодиверзитетот, заштита на животната средина и 
идентификување на изворите на загадување и утврдување на "жешки точки" како 
потенцијалните опасности кои влијаат на квалитетот на водата во езерскиот екосистем во 
целина. Сето тоа ќе допринесе кон унапредување на здравјето на луѓето, како и за подобрување 
на мерките за управувањето со Споменикот на природата Охридско Езеро.

Втора внатрешна (средина)

3. Фитопланктон

Врз основа на индексот на трофичка состојба, езерската вода во реонот Даљан е во 
најдобра трофичка состојба, а потоа следи литоралниот реон во непосредна влизина на 
вливот на реката Сатеска, додека пак Грашница каде што се влива Велгошка Река и 
понатаму останува реон со најлоша трофичка состојба. 
Сето ова укажува дека Велгошка Река и Сатеска имаат најголемо негативно влијание 
врз квалитетот на водата на Охридското Езеро. Според тоа, реката Сатеска неопходно е 
да се пренасочи на старото корито односно да не се влива во Охридското Езеро, а 
квалитетот на Велгошка Река треба да се подобри со преземање на активни мерки, пред 
се да се исклучи внес на комунални и индустриски отпадни води во реката. Исто така, 
големо негативно влијание во реонот Грашница има и колекторскиот систем кој преку 
бај-пас вишокот на отпадна вода ја испушта во Езерото.
За донесување на поопсежни заклучоци потребни се подолгорочни истражувања во кои 
ќе се следат фитопланктонот и останатите трофички параметри подолг временски 
период.

За донесување на поопсежни заклучоци потребни се подолгорочни 
истражувања во кои ќе се следат фитопланктонот и останатите трофички 
параметри подолг временски период.

4. Зоопланктон

Структурата на зоопланктонската заедница овозможува проценка на степенот на загадување, 
како и одредување на трендот на општите услови во текот на времето. Тие исто така се 
најчеста храна за омниворната ихтио фауна. Според видовиот состав на зоопланктонот и 
вредностите на сапробниот индекс добиени при нашите истражувања може да се заклучи дека 
утврдените видови воглавно припаѓаат на води од I, I,II и II категорија.
Бројните вредности на индексот на сапробност во текот на истражувањата се движеа во 
границите од 1,6до 1,84. Овие вредности одговараат за води од I, II и II категорија.


